
				এই পাতাটির মুদ্রণ সংশোধন করা প্রয়োজন। 
ԳՀ মীর কাসিম
নিক্ষিপ্ত হইয়াছিল। তাহারা আয়-ব্যয়ের হিসাব-নিকাশ বুঝাইয়া দেওয়া দূরে থাকুক, রাজস্ব সংক্রান্ত প্ৰধান প্ৰধান বিষয়েরও সদুত্তর প্রদান করিতে পারিল না । কাসিম আলির আদেশে ইহাদিগের এবং ইহাদের অধীন রাজকৰ্ম্মচারীদিগের পদচ্যুতি হইল ; এবং ইহাদের মধ্যে যাহার যাহা কিছু ছিল সমস্তই রাজ্যভাণ্ডারে আনীত হইল । এই সময়ে অর্থের নিতান্ত টানাটানি ;-মুরশিদাবাদের নবাবসেনা বেতন না পাইয়া অধীর হইয়া উঠিয়াছে ; শাহজাদার অভিযানের গতিরোধ করিবার জন্য পাটনা
প্রদেশে কৰ্ণেল কেলডের অধীনে যে সকল গোরা সৈন্য ছিল, তাহারা তনখার জন্য - পীড়াপীড়ি করিতেছে ; বিহারের নবাবসেনা দীর্ঘকাল বেতন না পাইয়া অশান্ত হইয়া উঠিয়াছে। মুরশিদাবাদের ইতিহাসবিখ্যাত রাজকোষে কেবল পঞ্চাশ সহস্ৰ মুদ্রা প্ৰাপ্ত হইয়া, কাসিম আলি অধীরহৃদয়ে ওষ্ঠ দংশন করিয়াছিলেন ; স্বর্ণ রৌপ্যাদির তৈজসপত্র অথবা মণিমরকতাদি যাহা কিছু হস্তগত হইয়াছিল, তৎসমুদায় বিক্রয় করিয়াছিলেন ; এক্ষণে রাজস্বপহরক কৰ্ম্মচারিদিগকে কারারুদ্ধ করিয়া, তাহাদের কুক্ষিগত অৰ্থভাণ্ডার উদ্ধার করিয়া লইলেন।
কাসিম আলি অতি অল্পদিনের মধ্যে এরূপ সুকৌশলে অর্থসংগ্ৰহ করিলেন যে, সিংহাসনারোহণের একমাসের মধ্যেই তিনি মুরশিদাবাদের নবাবসেনাদলকে শান্ত করিলেন ; ইংরাজ-বণিক-সমিতিকে আড়াই লক্ষ টাকা প্ৰদান করিয়া, তাহদের মাদ্রাজের অর্থকষ্ট দূর করিয়া দিলেন ; এবং পাটনা প্রদেশের নবাবসেনার জন্য পাঁচলক্ষ এবং ইংরাজসেনার জন্য দুই লক্ষ মোট সাত লক্ষ টাকা কৰ্ণেল কেলডের নিকট(26 Rft"R +
নূতন নবাবের অর্থসংগ্রহের পদ্ধতি অনেকের পক্ষেই কিছু নূতন ধরণের বোধ হইতে লাগিল। পদচ্যুত রাজকৰ্ম্মচারিবর্গ অসন্তুষ্ট হইয়া

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৯:৪৭টার সময়, ১৭ নভেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








